საბანკო ანაბრის გირავნობის ხელშეკრულება №000000.000–ა
წინამდებარე ხელშეკრულება დადებულია 0000 წლის 00 აპრილს, ქალაქ თბილისში, ერთი მხრივ, სს „ხალიკ ბანკი საქართველო“-ს (საიდენტიფიკაციო ნომერი: 205236537, იურიდიული მისამართი: საქართველო, ქ. თბილისი, მ. კოსტავას ქ. N74; საქართველოს ეროვნულ ბანკში ლიცენზირების ფორმა - კომერციული ბანკი), შემდგომში მოხსენიებული, როგორც „მოგირავნე“, წარმოდგენილი გენერალური დირექტორის მინდობილი პირის სახელი გვარი (პ/ნ 00000000000) სახით, და

მეორე მხრივ, სახელი გვარის (პ/ნ 00000000000, მისამართი: საქართველო, -------) შორის (შემდგომში - ,,მეანაბრე-დამგირავებელი“);
მოგირავნე და მეანაბრე-დამგირავებელი რომლებიც შემდგომში ერთად მოხსენიებული არიან, როგორც მხარეები, ხოლო ცალ-ცალკე, როგორც მხარე, ან როგორც მითითებულია ზემოთ
მხედველობაში იღებენ  შემდეგს
· მოგირავნე გასცემს მეანაბრე-დამგირავებელზე საბანკო კრედიტს (შემდგომში - „კრედიტი“) იმ პირობებით, რაც დადგენილია საბანკო კრედიტის ხელშეკრულებით №000000.000,  რომელიც  დადებულია 0000 წლის 00 აპრილს, მოგირავნესა და მეანაბრე–დამგირავებელს შორის (შემდგომში - „საკრედიტო ხელშეკრულება“);
· მეანაბრე-დამგირავებლის ანაბარი (შემდგომში - „ანაბარი“), რომელიც  ინახება საანაბრე ანგარიშზე GE94HB0000000000000000 და გახსნილია 0000 წლის წლის 00 აპრილს   მოგირავნეს და მეანაბრე-დამგირავებელს შორის დადებული N1-11-111 „ზრდადი“ ვადიანი საბანკო ანაბრის ხელშეკრულების თანახმად, შეთავაზებულია მეანაბრე-დამგირავებლის მიერ, საკრედიტო ხელშეკრულებით მეანაბრე-დამგირავებლის მიერ მოგირავნის წინაშე ნაკისრი ვალდებულებების შესრულების უზუნველსაყოფად; კრედიტის თანხა (ძირითადი ვალის თანხა) საკრედიტო ხელშეკრულების თანახმად შეადგენს 0000  ლარს (შემდგომში - კრედიტის თანხა); კრედიტის წლიური საპროცენტო განაკვეთია 00% (ცვლადი საპროცენტო განაკვეთი).  
· მოგირავნის წინაშე მეანაბრე-დამგირავებლის ვალდებულებებების შესრულების უზრუნველყოფას წარმოადგენს ანაბარი, რამაც სრულად უნდა უზრუნველყოს საკრედიტო ხელშეკრულების საფუძველზე წარმოშობილი მეანაბრე-დამგირავებლის ვალდებულებები, მათ შორის,  კრედიტის თანხის დაბრუნება, მასზე დარიცხული საპროცენტო სარგებლის გადახდა, საკომისიო(ებ)ის, პირგასამტეხლო(ებ)ის გადახდა, საკრედიტო ხელშეკრულების საფუძველზე მოგირავნის მიერ გაწეული ხარჯების ანაზღაურება, ასევე საკრედიტო ხელშეკრულებით დადგენლი მეანაბრე-დამგირავებლის სხვა ვალდებულებების შესრულება მოგირავნის წინაშე; 

· გირავნობით უზრუნველყოფილი კრედიტის მოქმედების ვადაა (კრედიტით სარგებლობის ვადა) 00.00.2000წ-მდე (შემდგომში - „კრედიტის ვადა“); გადახდის ვალდებულება, კრედიტის ძირითადი თანხის და მასზე დარიცხული საპროცენტო სარგებლის  ოდენობა, კრედიტის დაფარვის გრაფიკი და კრედიტის სხვა  პირობები განსაზღვრულია საკრედიტო ხელშეკრულებით; 

· მხარეთა შეთანხმებით, გირავნობის საგნის ღირებულება შეადგენს: 00 ლარს.
წინამდებარე ხელშეკრულებით მხარეები უპირობოდ შეთანხმდნენ შემდეგზე:

1. ხელშეკრულების საგანი:

1.1. მეანაბრე-დამგირავებლის მიერ საკრედიტო ხელშეკრულებით ნაკისრი ვალდებულებების შესასრულებლად, კრედიტის თანხის დაბრუნებასთან, კრედიტზე დარიცხული საპროცენტო სარგებლის გადახდასთან, საკრედიტო ხელშეკრულებიდან გამომდინარე მოგირავნის ხარჯების  ანაზღაურებასთან, კრედიტთან დაკავშირებული სხვა გადასახდელების გადახდასთან, ასევე საკრედიტო ხელშეკრულებით გათვალისწინებული მეანაბრე-დამგირავებლის სხვა ვალდებულებების შესრულების უზრუნველსაყოფად,  მეანაბრე-დამგირავებელი  გირავნობით ტვირთავს საბანკო ანაბარს (შემდგომში - „გირავნობის საგანი“) რაც ინახება მოგირავნესთან გახსნილ საანაბრე ანგარიშზე GE94HB0000000000000000 და გახსნილია 00 თვის ვადით (დასრულების თარიღი: 00.00.0000წ.) ანაბრის სახეა „ზრდადი“ ვადიანი. ანაბრის თანხაა 00 ლარი, თანახმად მოგირავნეს და მეანაბრე-დამგირავებელს შორის დადებული N1-11-111 „ზრდადი“ ვადიანი საბანკო ანაბრის ხელშეკრულებისა.
1.2. მაქსიმალური თანხა, რომლის ფარგლებშიც შესაძლებელია გირავნობით უზრუნველყოფილი მოთხოვნის დაკმაყოფილება შეადგენს  0000 ლარს.
1.3.  მეანაბრე-დამგირავებელი გარანტიას იძლევა და აცხადებს, რომ გირავნობის საგანი მეანაბრე-დამგირავებელს ეკუთვნის საკუთრების უფლებით, თავისუფალია მესამე პირთა უფლებებისაგან (მოთხოვნებისაგან), კერძოდ/ არ არის საერთო საკუთრების საგანი, არ არის დაგირავებული/ არ არის ყადაღადადებული, არ გასხვისებულა რაიმე გზით სხვა პირზე და არ დაიტვირთება რაიმე სახით ფაქტიურად ან/და იურიდიულად წინამდებარე ხელშეკრულების  მოქმედების მთელი პერიოდის მანძილზე და მასზე დაშვებულია მოთხოვნასთან დაკავშირებული გადახდევინების  მიქცევა. 
1.4. მოგირავნის წინაშე მეანაბრე-დამგირავებლის მიერ საკრედიტო ხელშეკრულებით ნაკისრი საკუთარი ვალდებულებების სრულად შესრულებამდე გირავნობის საგანი (ანაბარი) დაიბლოკება, ამ რეჟიმის შესაბამისად  მოგირავნე უფლებამოსილია არ შეასრულოს მეანაბრე-დამგირავებლის ან/და სხვა მის მიერ უფლებამოსილ პირთა დავალებები, გარდა საქართველოს კანონმდებლობით პირდაპირი უფლებამოსილების მქონე პირების მიერ ანაბრიდან თანხის ამოღებაზე, გადარიცხვაზე და ბლოკირებაზე.  წინამდებარე ხელშეკრულებით, მეანაბრე-დამგირავებელი აცხადებს უპირობო და გამოუთხოვად წერილობით თანხმობას მოგირავნის მიერ გირავნობის საგნის/ანაბრის ანგარიშზე არსებული თანხის ბლოკირებაზე.
1.5. წინამდებარე ხელშეკრულების მიზნებისათვის, ანგარიშის ბლოკირება ნიშნავს: ანაბრის ხელშეკრულებიდან გამომდინარე მეანაბრე-დამგირავებლის შემდეგი უფლებამოსილების შეჩერებას: ა) მიიღოს ანაბრის თანხა ანაბრის ვადის დასრულებამდე; ბ)მოქმედი ანაბრის მიმდინარე/საბარათე ანგარიშებზე გადატანისას - მიიღოს თანხა ამ ანგარიშებიდან; გ) გაყიდოს ან დააგირავოს მოთხოვნა ან უფლება გირავნობის საგანზე, ან თავად გირავნობის საგანი - დამგირავებლის წინასწარი თანხმობის გარეშე; 
1.6. მეანაბრე-დამგირავებლის მიერ საკრედიტო ხელშეკრულებით დადგენილი ვალდებულებების შეუსრულებლობის და/ან არაჯეროვანი შესრულების შემთხვევაში, მეანაბრე-დამგირავებელი ანიჭებს მოგირავნეს უპირობო უფლებამოსილებას  გადახდევინება მიაქციოს გირავნობის საგანზე და საკრედიტო ხელშეკრულებიდან წარმოშობილი მოგირავნის მოთხოვნა  დაიკმაყოფილოს გირავნობის საგნის ხარჯზე, მისი უაქცეპტო ამოღებით, დასაკმაყოფილებელი მოთხოვნის ანგარიშში და დაიკმაყოფილოს თავისი მოთხოვნა სრული მოცულობით კრედიტის თანხის, საპროცენტო სარგებლის, საკომისიო(ებ)ის, პირგასამტეხლო(ებ)ის, შეუსრულებელი ვალდებულების ვადაგადაცილებით გამოწვეული ზიანის და ხარჯების დასაფარად, გირავნობის საგნის (ანაბრის) პირდაპირი უაქცეპტო ამოღებით და მოგირავნის საკუთრებაში გადაცემით(მიღებით).  
1.7. საკრედიტო ხელშეკრულების საფუძველზე და საკრედიტო ხელშეკრულებით გათვალისწინებული პირობებით, საკრედიტო ხელშეკრულების ვადაზე ადრე შეწყვეტის შემთხვევაში, მოგირავნე ასევე უფლებამოსილია მოთხოვნა დაიკმაყოფილოს გირავნობის საგანზე გადახდევინების  მიქცევით, ამ ხელშეკრულებით დადგენილი წესით. 

1.8. მეანაბრე-დამგირავებლის მერ მოგირავნის წინაშე ვალდებულების სრულად შესრულების შემთხვევაში, ბლოკირებისაგან ანგარიშის განთავისუფლება და შემდგომი მომსახურება განხორციელდება მოგირავნის მიერ ანაბრის ხელშეკრულების შესაბამისად, ამასთან ერთად მოგირავნე შესაბამისად ვალდებული ხდება  შეასრულოს ანაბრის ხელშეკრულებით ნაკისრი ვალდებულებები. 
1.9. წინამდებარე ხელშეკრულებაზე ხელმოწერით, დამგირავებელი ადასტურებს, რომ იგი ინფორმირებულია და მისთვის ცნობილია, რომ:

მოგირავნე (ბანკი) შეაგროვებს/დაამუშავებს დამგირავებლის შესახებ ყველა იმ საკრედიტო/არასაკრედიტო და სხვა რელევანტურ ინფორმაციას, რომელიც დაკავშირებულია საკრედიტო საინფორმაციო ბიუროსათვის (სს „საკრედიტო საინფორმაციო ბიურო კრედიტინფო საქართველო“ (ს/ნ 204470740) ან ნებისმიერი სხვა მსგავსი ფუნქციის მქონე სუბიექტი) ინფორმაციის მიწოდებასთან და ინფორმაციის მიღებასთან საქართველოს კანონმდებლობით გათვალისწინებული წესითა და პირობებით. წინამდებარე ინფორმაცია მუშავდება დამგირავებლის გადამხდელუნარიანობის ანალიზის მიზნისათვის და ხელმისაწვდომი იქნება საკრედიტო საინფორმაციო ბიუროში ჩართული მომხმარებლებისათვის კანონმდებლობით დადგენილი წესით (სესხის გამცემი ორგანიზაციები და ინფორმაციის მიმღები/მიმწოდებელი პირები). 

დამგირავებლის მოთხოვნის შემთხვევაში, მონაცემთა დამმუშავებელი ვალდებულია გაასწოროს, განაახლოს, დაამატოს, დაბლოკოს, წაშალოს ან გაანადგუროს მონაცემები, თუ ისინი არასრულია, არაზუსტია, არ არის განახლებული, ან თუ მათი შეგროვება და დამუშავება განხორციელდა კანონის საწინააღმდეგოდ.
2. წინამდებარე ხელშეკრულებით მეანაბრე-დამგირავებელი:

2.1. გარანტიას აძლევს ბანკს და ადასტურებს, რომ  გირავნობის საგანთან  მიმართებაში არ არსებობს მესამე პირთა უფლებები; 
2.2. კისრულობს ვალდებულებას შეინახოს გირავნობის საგანი ანაბრის ანგარიშზე საკრედიტო ხელშეკრულებით მოგირავნის  წინაშე ნაკისრი ვალდებულების  სრულად შესრულებამდე;

2.3. კისრულობს ვალდებულებას უზრუნველყოს გირავნობის საგნის მთლიანობა და დაიცვას იგი მესამე პირთა ხელყოფის ან/და მოთხოვნებისაგან; 

2.4. კისრულობს ვალდებულებას მესამე პირებთან არ დადოს  ისეთი შეთანხმება, რითაც დაიშვება გირავნობის საგნის (ანაბრის) ანგარიშიდან უაქცეპტოდ თანხის ამოღება მათ მიერ; 
2.5. კისრულობს ვალდებულებას არ დაუშვას მესამე პირების მიმართ შესასრულებელ ვალდებულებებზე დავალიანების წარმოქმნა რის საფუძველზეც  დადგება (შესაძლოა დადგეს) გირავნობის საგნის  მთლიანობის/ღირებულების (ანაბრის თანხის) შემცირების საშიშროება; 
2.6. დაუყოვნებლივ აცნობოს ბანკს გირავნობის საგნის შესაძლო დაკარგვის საშიშროების შესახებ და მიიღოს ყველა ზომა ასეთი საშიშროების ასაცილებლად; 

2.7. კისრულობს ვალდებულებას გირავნობის საგანზე საკუთრების უფლების შეწყვეტის შემთხვევაში, კანონმდებლობით დადგენილი საფუძვლით  ან სხვა სავალდებულო აქტების საფუძველზე, მოგირავნის წინასწარი თანხმობით წარუდგინოს მოგირავნეს მის საკუთრებაში რიცხული სხვა მაღალლიკვიდური ქონება ან სხვა ფასეულობა დასატვირთად, საკრედიტო ხელშეკრულებით ნაკისრი ვალდებულებების სრულად შესრულების  უზრუნველსაყოფად;   
2.8. კისრულობს ვალდებულებას უფლებრივად არ დატვირთოს  გირავნობის საგანი საკრედიტო და წინამდებარე ხელშეკრულების მოქმედების პერიოდში (გარდა წინამდებარე ხელშეკრულებით გათვალისწინებული გირავნობისა);

2.9. უფლებამოსილია მოითხოვოს მოგირავნისაგან გირავნობის საგნის (ანაბრის) ანგარიშზე ბლოკირების მოხსნა, საკრედიტო ხელშეკრულებით ნაკისრი ვალდებულებების სრულად შესრულების შემდეგ. 

2.10. მიუხედავად საკრედიტო ხელშეკრულებიდან წარმოშობილი მოთხოვნის დაფარვასთან დაკავშირებული შეტყობინების გაგზავნა-მიღების ფაქტისა, მეანაბრე-დამგირავებელი  უპირობო უფლებამოსილებას ანიჭებს მოგირავნეს, მეანაბრე-დამგირავებელი აქცეპტის გარეშე ჩამოაწეროს გირავნობის საგნის (ანაბრის) ანგარიშიდან ამ ხელშეკრულებაში მითითებული ზღვრული თანხა, მოგირავნის მოთხოვნის შესაბამისად, იმ რიგითობით, რაც მითითებულია საკრედიტო ხელშეკრულებაში. 
3. წინამდებარე ხელშეკრულებით მოგირავნე:
3.1. იღებს გირავნობის საგანს გირაოდ,  საკრედიტო ხელშეკრულებით მეანაბრე-დამგირავებლის მიერ ნაკისრი ვალდებულებების სრულად შესრულებამდე; 

3.2. მეანაბრე-დამგირავებლის მიერ საკრედიტო ხელშეკრულებით ნაკისრი ვალდებულებების შეუსრულებლობის ან არაჯეროვანი შესრულებისას, უფლებამოსილია  შეატყობინოს მეანაბრე-დამგირავებელს მოგირავნის წინაშე არსებული ვალის დაფარვის მოთხოვნის შესახებ;  

3.3. სრულად ბლოკავს გირავნობის საგნის (ანაბრის) ანგარიშს, მეანაბრე-დამგირავებლის მიერ საკრედიტო ხელშეკრულებით ნაკისრი ვალდებულების სრულად შესრულებამდე საკრედიტო ხელშეკრულების შესაბამისად, რასთან დაკავშირებითაც არ ასრულებს მეანაბრე-დამგირავებლის დავალებებს, ასევე განკარგულებებს ბლოკირების მოხსნის შესახებ, თანახმად  ამ ხელშეკრულების 1.4. პუნქტით განსაზღვრული პირობებისა.
3.4. იმ შემთხვევაში, თუ რაიმე მიზეზით გირავნობის საგანზე გადახდევინების მიქცევა შეუძლებელია,  უფლებამოსილია მეანაბრე-დამგირავებელს მოთხოვოს საკრედიტო ხელშეკრულებით ნაკისრი ვალდებულებების დაუყოვნებილი შესრულება ან გირავნობის საგნის შეცვლა სხვა ლიკვიდური და დაუტვირთავი ქონებით ან სხვაგვარი უზრუნველყოფა მეანაბრე-დამგირავებლის ვალდებულებების უზრუნველსაყოფად, რაც აკმაყოფილებს მოგირავნის მოთხოვნებს; 

3.5. უფლებამოსილია შეინარჩუნოს გირავნობის უფლება გირავნობის საგანზე სრულად, მეანაბრე-დამგირავებლის მიერ საკრედიტო ხელშეკრულებით გათვალისწინებული ვალდებულებების ნაწილობრივ შესრულების შემთხვევაში;
3.6. მეანაბრე-დამგირავებლის მიერ წინამდებარე ხელშეკრულებით ნაკისრი ვალდებულებების შეუსრულებლობისას, მოსთხოვოს მას მოგირავნის მიერ მეანაბრე-დამგირავებლზე გაცემული კრედიტის თანხის, მასზე დარიცხული პროცენტის, პირგასამტეხლო(ებ)ის, საკომისიო(ებ)ის, საკრედიტო ხელშეკრულებით გათვალისწინებული სხვა გადასახდელების და გაწეული ხარჯების დაფარვა და გადახდევინება მიაქციოს გირავნობის საგანზე,  მოგირავნის საკუთრებაში მისი მიღებით.
3.7. უფლებამოსილია მეანაბრე-დამგირავბელის თანხმობის გარეშე გადასცეს მესამე პირებს წინამდებარე ხელშეკრულების მიხედვით თავისი უფლებები, მოთხოვნის უფლების დათმობის გზით; 
4. კონფიდენციალურობა

4.1. ხელშეკრულების თითოეული მხარე კისრულობს ვალდებულებას, მკაცრად დაიცვას  მეორე მხარისაგან მიღებული ფინანსური და სხვა ინფორმაციის კონფიდენციალურობა. ასეთი ინფორმაციის მესამე პირისათვის გადაცემა, გამოქვეყნება ან გამჟღავნება დასაშვებია მხოლოდ მეორე მხარის წინასწარი წერილობითი თანხმობით, ასევე საქართველოს კანონმდებლობით დადგენილ შემთხვევაში, ასეთი ინფორმაციის მიღებაზე უფლებამოსილი სახელმწიფო ორგანოების, სხვა ორგანოთა თუ თანამდებობის პირების მოთხოვნით.
4.2. წინამდებარე ხელშეკრულებით გათვალისწინებული პირობები კონფიდენციალურობის (საბანკო საიდუმლოების) შესახებ არ ვრცელდება შემდეგ შემთხვევებზე: 

4.2.1.  საკრედიტო და წინამდებარე ხელშეკრულების  საფუძველზე არსებული უფლებების და ვალდებულებების (მოთხოვნის დათმობა და ვალის გადაკისრება) დათმობისას მოგირავნის მიერ;

4.2.2. მეანაბრე-დამგირავებლის მიერ გარიგების დადებისას მესამე პირებთან,  მოგირავნის მიერ  აღნიშნული მესამე პირების ინფორმირებისას წინამდებარე ხელშეკრულების ცალკეული პირობების შესახებ, რითაც  მეანაბრე-დამგირავებელმა იკისრა უფლებაუნარიანობის შეზღუდვა (მესამე პირებთან გარიგების დადების ნაწილში);   
4.2.3. როდესაც მოგირავნე იღებს და გადასცემს ინფორმაციას ამ ხელშეკრულების პირველი მუხლის 1.9. პუნქტის თანახმად; 
4.2.4. მოგირავნის მიერ უაქცეპტოდ დავალიანების თანხის ამოღებისას მეანაბრე-დამგირავებლის ანგარიშიდან.
4.2.5. ინფორმაციისა რომელიც გახდება საჯაროდ ხელმისაწვდომი მხარეთაგან დამოუკიდებლად; 

4.2.6. ინფორმაცია რომლის მიღება შესაძლებელია სხვა წყაროებიდან;

4.2.7. ინფორმაცია რომლის გამჟღავნება მოხდება რომელიმე მხარის მიერ  საქართველოს კანონმდებლობის შესაბამისად; 

4.3. წინამდებარე ხელშეკრულებით მეანაბრე-დამგირავებელი აძლევს მოგირავნეს თანხმობას მასზედ, რომ იგი საკრედიტო ხელშეკრულების მე-3 მუხლის 3.2. პუნქტის 3.2.4 ქვეპუნქტის თანახმად უფლებამოსილია ხელმისაწვდომი  გახადოს ფინანსური ინფორმაცია (მათ შორის შესაბამისი ინფორმაციის გამოქვეყნებით), საბანკო საიდუმლოება იმ მიზნით, რათა   ჯეროვნად  შესრულდეს წინამდებარე ხელშეკრულებით დადგენილი პირობები საქართველოს კანონმდებლობის და ხელშეკრულების თანახმად; ამასთან ერთად მეანაბრე-დამგირავებელი აცხადებს რომ წინამდებარე ხელშეკრულებაზე ხელმოწერა განიხილება წერილობით თანხმობად ბანკის მიერ საბანკო საიდუმლოებად მიჩნეული  ინფორმაციის გამჟღავნების შესახებ;
5. უთანხმოებანი და დავები მხარეთა შორის
5.1. წინამდებარე ხელშეკრულების შესრულების პროცესში და ამ ხელშეკრულებასთან დაკავშირებული ნებისმიერი უთანხმოება ურთიერთმისაღები შეთანხმების მისაღწევად, მხარეთა მიერ განხილული იქნება მოლაპარაკების გზით. 
5.2. იმ შემთხვევაში, თუ მხარეები მოლაპარაკების გზით ვერ მიაღწევენ შეთანხმებას, წინამდებარე ხელშეკრულების ირგვლივ წარმოქმნილი და მასთან დაკავშირებული დავები, ექვემდებარება საქართველოს საერთო სასამართლოებში განხილვას, საქართველოს მოქმედი კანონმდებლობის შესაბამისად.
5.3. მხარეები თანხმდებიან, რომ დავების განხილვისას გამოყენებული იქნება საქართველოს მატერიალური კანონმდებლობა. 
5.4. წინამდებარე ხელშეკრულებაზე ხელმოწერით, მხარეები შეთანხმდნენ, რომ მოგირავნის სარჩელის დაკმაყოფილების შემთხვევაში, ამ ხელშეკრულების საფუძველზე წარმოშობილ დავასთან დაკავშირებით პირველი ინსტანციის სასამართლოს მიერ მიღებული გადაწყვეტილება მიექცევა დაუყოვნებლივ აღსასრულებლად, საქართველოს სამოქალაქო საპროცესო კოდექსის  268-ე მუხლის 1​1 ნაწილის შესაბამისად.

მუხლი 6.  შეტყობინებები

6.1. ამ ხელშეკრულების ფარგლებში ნებისმიერი შეტყობინება ხორციელდება წერილობით, ან ამ ხელშეკრულებით გათვალისწინებული სხვა ფორმით. წერილობითი შეტყობინება მხარეს უნდა გადაეცეს შეტყობინების გამგზავნისთვის ცნობილ ბოლო მისამართზე. მოგირავნეს (ბანკს) შეუძლია შეტყობინებისთვის გამოიყენოს სხვა საშუალებებიც (მათ შორის ელექტრონული, ციფრული, სატელეფონო და სხვა). ნებისმიერი შეტყობინება ჩაბარებულად ითვლება: შეტყობინებებისათვის, რომლებიც გადაეცემა პირადად ან საკურიერო მომსახურების მეშვეობით  - მიღების დღეს, უფლებამოსილი პირის მიერ გაკეთებული შესაბამისი მონიშვნით; შეტყობინებებისათვის, რომლებიც გაგზავნილია  შეკვეთილი წერილით - გაგზავნიდან მესამე კალენდარული დღე (საფოსტო ორგანიზაციის მიერ გაგზავნისას გაცემული დოკუმენტის თარიღის მიხედვით); შეტყობინებებისათვის, რომლებიც გაგზავნილია ელექტრონული ფოსტით-შეტყობინების გაგზავნის დღეს; შეტყობინებებისათვის, რომლებიც  გადაცემულია მობილური ან სხვა სატელეფონო კავშირის მეშვეობით (ხმოვანი შეტყობინებებისათვის)  - ზარის განხორციელების დღეს;  შეტყობინებებისათვის, რომლებიც  გადაცემულია მობილური კავშირის მეშვეობით (მოკლე ტექსტური შეტყობინებებისათვის) - მოკლე ტექსტური შეტყობინების გაგზავნის დღეს.

6.2. მხარეები თანხმდებიან წინასწარი შეტყობინების ვალდებულების გაუქმებაზე, თუ საკრედიტო ხელშეკრულების და ამ ხელშეკრულების პირობების ცვლილება ხორციელდება მეანაბრე-დამგირავებლის სასარგებლოდ.
მუხლი 7. დამატებითი პირობები

7.1. მეანაბრე-დამგირავებლის გარდაცვალების შემთხვევაში, ამ ხელშეკრულებით  გათვალისწინებული მეანაბრე-დამგირავებლის უფლება-მოვალეობები გადადის მის სამართალმემკვიდრე(ებ)ზე. 

7.2. წინამდებარე ხელშეკრულება ძალაშია მხარეთა მიერ ხელმოწერისა და პრეამბულაში მითითებული თარიღიდან და მოქმედებს საკრედიტო და წინამდებარე ხელშეკრულებით მოგირავნის  წინაშე ვალდებულების სრულად შესრულებამდე.
7.3. იმ პირობების დასარეგულირებლად, რომლებიც არ არის გათვალისწინებული წინამდებარე ხელშეკრულებით, მხარეები ხელმძღვანელობენ საქართველოს მოქმედი კანონმდებლობით. 

7.4. წინამდებარე ხელშეკრულება შედგენილია 2 (ორი) იდენტურ, თანაბარი იურდიული ძალის მქონე ეგზემპლარად, ქართულ  ენაზე. ერთი ეგზემპლარი გადაეცემა მეანაბრე-დამგირავებელს, ერთი - მოგირავნეს. ხელშეკრულების ენა - ქართული შერჩეულია მეანაბრე-დამგირავებლის მიერ.
7.5. ყველა დანართი, რაც ერთვის ამ ხელშეკრულებას და/ან დადებულია წინამდებარე ხელშეკრულების ფარგლებში და საფუძველზე, განიხილება ხელშეკრულების განუყოფელ ნაწილად.  
7.6. მოგირავნის (ბანკის) საზედამხედველო ორგანოს წარმოადგენს საქართველოს ეროვნული ბანკი, რომლის მისამართია: სანაპიროს ქ. N2, თბილისი, საქართველო

8. მხარეთა რეკვიზიტები და ხელმოწერები:

	მოგირავნე:

სს ,,ხალიკ ბანკი საქართველო’’   

საიდენტიფიკაციო ნომერი 205236537

იურიდიული მისამართი: საქართველო, ქ. თბილისი, მ.კოსტავას ქ. №74      

ტელ: (+995 32) 2 24 07 07


	მეანაბრე-დამგირავებელი:
სახელი გვარი

პ/ნ 00000000000

მისამართი: საქართველო, ---------
ელ. ფოსტა: -
ტელ: -

